
Dictame sobre o proxecto de Decreto de contratacion de profesorado universitario

1.- ANTECEDENTES

1.- Con data 15 de abril de 2002, tivo entrada no Consello Econémico e
Social de Galicia solicitude de dictame, sometendo a consideracion deste organis-
mo o borrador do proxecto de Decreto de Contratacion de Profesorado
Universitario, co obxecto de que este organismo emita o correspondente dictame
de natureza facultativa que defina a posicion dos axentes sociais € econdmicos
representados no Consello.

2.- O texto do borrador foi remitido o 15 de abril 6 presidente e 6s membros
da Comision Sectorial n°® 2: Sector publico e benestar social, competente para
emiti-lo dictame por razén de materia. Asi mesmo, tal como establece o
Regulamento de Réxime Interno, deuse conta 4 Comision Permanente da entrada
do texto do borrador do anteproxecto € do comezo dos traballos nesa mesma data.

3.- Con data 16 de abril, o seu presidente convoca & Comision Sectorial n° 2
para o dia 25 dese mesmo mes, co fin de programa-las sesions para a elaboracion
do Dictame.

4.- Tralo estudio do texto remitido 6 longo de varias sesions de traballo, a
Comision Sectorial n® 2, na sua sesion 9/02, de data 10 de maio, aprobou por una-
nimidade a proposta de Dictame e remitiuna 6 Presidente do Consello para a sta
tramitacion.

5.- En data 21 de maio, o Presidente do Consello convoca 4 Comision
Permanente do mesmo, que, reunida na sua sesion n° 03/02, de 27 de maio, en tra-
mite ordinario acorda convoca-lo Pleno do Consello para a aprobacion do
Dictame.

6.- O Pleno do CES na sua sesion 4/02, do 3 de xufio, acorda aprobar por
unanimidade o seguinte:

DICTAME

Sobre o proxecto de decreto de Contratacion de Profesorado Universitario

2.- ESTRUCTURA E CONTIDO

1.- A Lei Organica 6/2001, de 21 de decembro, de Universidades (LOU),
preveu expresamente que as Comunidades Auténomas, “nos termos da presente
Lei e no marco das stias competencias, (...) estableceran o réxime do persoal
docente e investigador contratado das Universidades”. O cumprimento desta pro-
vision normativa oriéntase o presente Decreto.

2.- O contido do proxecto de Decreto de Contratacion de Profesorado
Universitario estructiirase en tres Titulos, unha Disposicion Adicional, duas
Disposicions Transitorias e unha Disposicion final.

No Titulo primeiro, expofiense as disposicions xerais, especificandose nel as
novas categorias do profesorado contratado creadas pola Lei Organica de
Universidades, o complexo grupo de competencias que concorre encol da actua-
cion e posta en practica das mesmas, € os umbrais dentro dos que a universidade
podera artella-los seus novos planteis de profesores contratados.

O segundo Titulo trata dos axudantes e dos profesores axudantes doutores,
colaboradores, contratados doutores, asociados, eméritos e visitantes, 6 efecto de
fixa-lo réxime especifico de cada unha destas sete categorias de profesores contra-
tados.

O terceiro Titulo trata das disposicions comuns aplicables s diversas cate-
gorias de profesorado contratado, artellandose en preceptos relativos as relacions
de postos de traballo do profesorado, para traspofier no esencial o contido do arti-
go 70 da LOU; as convocatorias de concursos; ¢ procedemento de seleccion; a
natureza dos contratos e lexislacion aplicable; as retribucidns; 4s incompatibilida-
des; as situacions administrativas; 4 seguridade social; e 4 xurisdiccién competen-
te.

A Disposicion Adicional integra o contido do artigo 48.3 e da Disposicion
Adicional 13* da LOU.

As duas Disposicions Transitorias corresponden co contido das Disposicions
Transitorias 4* e 5* da LOU.

3.- CONSIDERACIONS XERAIS

1.- O Decreto deberia vir a dictame polo Consello Econdémico e Social de
Galicia unha vez negociado coas organizacions sindicais, como representantes
legais dos traballadores e traballadoras, xa que nalglns apartados afecta directa-
mente s suas condicions laborais. O marco adecuado, e legalmente previsto, para
a negociacion ¢ a Mesa Sectorial de Universidades, da que forman parte os sindi-
catos, a Administracion autonomica e as Universidades.

O texto sometido a Dictame non supén un desenvolvemento das disposi-
cions relativas 0 profesorado contratado recollidas na LOU e limitase a facer
algunhas propostas, como a posibilidade de contratacion a tempo parcial de profe-
sores/as colaboradores/as (art.6.3) e profesores/as contratados/as doutores (art.7.3)
(modalidades de dudosa necesidade dado que, como figura de profesor/a contrata-
do/a a tempo parcial, existe xa a de asociado/a).

Non se establece mecanismo ninglin para garanti-la continuidade laboral
do actual profesorado contratado. Neste senso, esquécese que ainda estd en vigor
o Plano de Estabilidade e Promocion do Profesorado Universitario, que debe adap-
tarse a esta nova situacion —punto este que deberia contemplarse no Decreto—, xa
que se introducen factores de inestabilidade dunha parte do actual profesorado,
que, tendo caracter de estable, estd a ser indebidamente calificado como profeso-
rado asociado, que as ultimas reformas na lexislacion tifian suprimido en boa medi-
da. En relacion con isto, deberiase establecer un programa para mellora-la cualifi-
cacion profesional do profesorado actualmente contratado que, co ano 2006 como
horizonte, tivese como finalidade principal apoiar a realizacion de teses de douto-
ramento.

2.- No que respecta ¢ tratamento dos profesores actualmente contratados
nas Universidades, parece cuestionable que dito profesorado tefia que ser despedi-
do para que, se as condicions o permiten, poidan ser contratados de novo. O CES
considera que se deberian propofier formulas de incorporacién a unha das novas
figuras de profesorado contratado. Isto supon que debe considerarse unha
Disposicion Transitoria que permita, excepcionalmente, que o profesorado que
actualmente estd contratado polas Universidades (que xa pasou un proceso de
seleccion para desempenar a praza de contrato que ocupa) poida integrarse nas dis-
tintas figuras contempladas na LOU.

3.- Dada a problematica dos actuais profesores axudantes e asociados,
afectados polas Disposicions Transitorias do proxecto de Decreto sometido a dic-
tame, derivada da diferente casuistica que se pode producir en cada universidade,
o CES considera necesario que, en base ¢ principio de autonomia universitaria, nas
duas Disposicions Transitorias se remita 4s mesas sectoriais de cada Universidade
a negociacion tanto do “cadro de equivalencias” das actuais figuras de profesor
axudante e asociado, como, posteriormente, a negociacion dos correspondentes
procedementos de integracion en cada unha das categorias equivalentes estableci-
das neste proxecto de Decreto, tendo en conta todalas circunstancias que afecten a
cada caso. A modo de exemplo, o especifico réxime xuridico do “profesorado pro-
pio da Universidade de Vigo” requirird unha negociacion previa da stia equivalen-
cia concreta (posiblemente dentro dos profesores axudantes) e, posteriormente, a
negociacion do seu procedemento de integracion.

4.- O texto da Conselleria de Educacién e Ordenacion Universitaria non
parece ter como obxectivo o de establecer unha forma de contratacion laboral
como fase inicial da carreira profesional do titulado que pretende abrirse paso no
mundo universitario. As casuisticas establecidas e, sobre todo, os requirimentos
para acceder dunhas figuras de contratacion laboral a outras, semellan definir unha
via de carreira universitaria paralela & funcionarial, sen visos de conexién e inte-
rrelacion entre ambalas dias.

4.- CONSIDERACIONS PARTICULARES

1.- O artigo 4 do Decreto de Contratacion de Profesorado Universitario
expon as caracteristicas da contratacion do profesorado axudante.

O CES entende que se deberia explicita-lo numero de horas dedicadas & cola-
boracién en tarefas docentes, en 3 ou 4 horas semanais.

2.- Os artigos 4, 5 e 6 do Decreto obxecto de dictame tratan respectivamen-
te dos profesores axudantes doutores, dos profesores colaboradores e dos profeso-
res contratados doutores.

O CES considera necesario que se concrete a conexion, coordinacion e equi-
valencias das Axencias para a calidade operantes no conxunto das comunidades
autéonomas, pois o recofiecemento entre unhas e outras ten que ser automatico.

3.- Os artigos 6 ¢ 7 do Decreto regulan a contratacion dos profesores cola-
boradores e dos profesores contratados doutores.

O CES entende que nos apartados 2 de ditos artigos deberiase cambia-lo
termo “cardcter estable” polo de “fixo de plantilla”.

Por outra banda, no apartado 3 do artigo 7 considérase que se deberia de
elimina-la expresion “a tempo parcial”, pois non semella axeitada tan pouca dedi-
cacion para este tipo de contrato.

4.- O artigo 10 trata da contratacion dos profesores visitantes.

O CES considera que se deberia elimina-la expresion “ou parcial .

5.- O artigo 13 do Decreto sometido a dictame trata do procedemento de
seleccion do profesorado, asi como das Comisions de Seleccion.

O CES considera que no punto 2 do citado artigo, onde se expdén a forma-
cion das Comisions de Seleccion, deberiase concretar que dentro desta comision

un profesor ten que ser necesariamente de fora da Universidade e outro dunha éarea
afin de cofiecemento & praza convocada.

6.- O artigo 14 describe a natureza dos contratos e a lexislacion aplicable.
O CES considera que no final de dito artigo deberia engadirse o seguinte:

“e outra lexislacion xeral de aplicacion”.

7.- O artigo 15 do Decreto de Contratacion de Profesorado Universitario
dedicase as retribucions dos profesores.

O CES entende que, no apartado 2 de dito artigo, deberia substituirse:
“(...) tendo en conta que non podera ser inferior a dun profesor asociado

coa minima dedicacion nin exceder das retribucions anuais dun catedratico de
universidade.”

polo seguinte texto:
“(...) tendo en conta que non podera ser inferior ds retribucions dun titu-

lar de universidade para os doutores, ou titular de escola universitaria para os
non doutores”.

O CES entende que no apartado 3 do artigo 15, onde di:
“A Xunta de Galicia podera establecer retribucions adicionais (...) ",
seria mais axeitado dicir:

“A Xunta de Galicia establecera retribucions adicionais (...)".

8.- A Disposicion Adicional do Decreto obxecto de dictame ten en conta
outros contratos.

O CES prop6n engadir 6 final do apartado 1 de dita disposicion o seguinte:
“asi como a lexislacion xeral de aplicacion.”

Santiago de Compostela, 3 de xuio de 2002

Ve eP.
O PRESIDENTE O SECRETARIO XERAL
Asdo: Luis Suarez-Llanos Gomez Asdo: Carlos Monclus Diez de Ulzurrun



